
ᔨᒻ ᓄᕗᓪ

ᐊᖏᔪᖅᑳᖅ ᐊᐅᓚᓂᐅᔪᓄᑦ

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ

P.O. Box 1379

Iqaluit, NU   X0A 0H0

ᒫᑦᓯ 29, 2005

ᔨᒦᖓᐃ; 
ᐱᔾᔪᑎᒋᓪᓗᒍ: ᑐᓂᓯᓂᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᓯᕗᓪᓕᖅᐹᕐᓯᐅᑎᓂᑦ ᒪᓕᒐᔅᓴᐅᔪᓂᑦ ᐊᒻᒪᓗ ᐊᑐᖅᑕᐅᖁᔭᐅᓯᒪᔪᓂᑦ, ᐊᒻᒪᓗ ᑖᒃᑯᐊ ᒥᔅᓵᓅᖓᔪᓂᑦ ᑎᑎᖅᑲᓂᑦ 
ᒫᑦᓯ 27, 2006-ᒥ ᑐᓂᔭᐅᒃᑲᐃᔪᒐᒪ ᑎᑎᖅᑲᒃᑯᕕᒻᒥᑦ ᖃᕋᓴᐅᔭᕐᒨᒐᕐᒥᑦ ᐃᓗᓕᖃᖅᑐᓂ ᑭᖑᓪᓕᖅᐹᒥ ᑎᑎᕋᖅᑕᐅᓯᒪᔪᓂᑦ ᒪᓕᒐᔅᓴᐅᔪᓂᑦ ᐊᑐᖁᔭᐅᓯᒪᔪᓂᓪᓗ. ᑐᔅᓯᕋᐅᑕᐅᓯᒪᔪᖅ ᑰᑕᖃᓐᖏᓂᕐᒧᑦ ᑭᓪᓕᖃᕈᑕᐅᒐᔭᖅᑐᓂᑦ ᐊᒻᒪᓗ ᑲᑎᓪᓗᒋᑦ ᐊᖑᔭᐅᔪᓐᓇᖅᑐᓂᑦ ᐃᓗᐊᓂ ᒪᓕᒐᔅᓴᓕᐊᖑᓯᒪᔪᑦ ᐃᓗᐊᓃᖃᓯᐅᑎᒻᒥᒻᒪᑕ ᐊᐅᓚᑦᑎᕕᐅᔫᑉ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᐊᒻᒪᓗ ᒪᓕᑦᑐᒍ ᒫᑦᓯ 2, 2006 ᑎᑎᖅᑲᖅ ᐃᔅᓯᕙᐅᑕᔅᓯᓃᓐᖔᕐᓯᒪᔪᖅ, ᑐᓂᔭᐅᓯᒪᒻᒪᑦ ᐃᓱᒪᔅᓴᕐᓯᐅᕈᑕᐅᖁᓯᒪᓪᓗᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᐃᒫᒃ ᐸᕐᓈᖑᓚᐅᕐᓯᒪᒻᒪᑦ ᒪᐃᒥ ᑲᑎᒪᓂᔅᓯᓐᓂᑦ. ᐅᑕᖅᑭᔭᕆᐊᖃᕐᓯᒪᔪᒐᑦᑎᒍ ᐃᓄᑦᑎᑐᑦ ᑐᑭᓕᐅᖅᑕᐅᔭᕆᐊᖃᕐᓯᒪᓂᖏᑦ ᑭᖑᓪᓕᖅᐹᒥᑦ ᑎᑎᕋᖅᑕᐅᓯᒪᔪᑦ, ᑭᓯᐊᓂ ᓇᓗᓇᐃᕐᓯᕕᐅᓯᒪᔪᒍᑦ ᐊᑐᐃᓐᓇᐅᓕᕋᔭᕐᖓᑕᒎᖅ ᒫᑦᓯ 31.
ᑭᐅᔾᔪᑎᒋᓗᒍ ᑐᔅᓯᕌᕆᓪᓗᐊᑕᕐᓯᒪᔭᖏᓐᓄᑦ ᑎᑎᖅᑲᒥ, ᐅᑯᐊ ᑐᓂᕙᒃᑲ:
1) ᐅᓪᓗᒥᒨᖓᔪᑦ ᑎᑎᕋᕐᓯᒪᔪᑦ ᑲᑎᓪᓗᒋᑦ ᐊᖑᔭᐅᔪᓐᓇᖅᑐᑦ ᑐᔅᓯᕋᐅᑕᐅᓯᒪᔪᑦ.
ᑲᑎᓪᓗᒋᑦ ᐊᖑᔭᐅᔪᓐᓇᖅᑐᑦ ᑐᔅᓯᕋᐅᑕᐅᓯᒪᒻᒪᑕ ᐅᒥᒻᒪᓐᓄᑦ, ᖁᑦᑎᑦᑐᒥ ᑐᑦᑐᓄᑦ, ᐊᒻᒪᓗ ᑎᒻᒥᐊᓄᑦ ᐊᖑᔭᐅᓇᓱᐊᓲᓄᑦ. ᑐᔅᓯᕋᐅᑎᖃᕈᓐᓃᖅᑐᒍᑦ ᑲᑎᓪᓗᒋᑦ ᐊᖑᔭᐅᔪᓐᓇᕋᔭᖅᑐᓂᑦ ᐊᒃᖤᓄᑦ ᐊᒻᒪᓗ ᖃᕝᕕᓐᓄᑦ.
2) ᐅᓪᓗᒥᒨᖓᔪᑦ ᑎᑎᕋᕐᓯᒪᔪᑦ ᑕᒪᕐᒥᒃ ᖃᑦᑎᓂᑦ ᐱᔪᓐᓇᕐᒪᖔᑕ ᑭᓪᓕᖃᖅᑎᑕᐅᓐᖏᑦᑐᓂᑦ ᑐᔅᓯᕋᐅᑕᐅᓯᒪᔪᑦ.
ᐃᒪᐃᑦᑐᖅᑕᓕᒃ, ᖃᐅᔨᒪᔪᑎᑦ, ᐊᖏᖃᑎᒌᓐᖏᓐᓂᖅᑕᖃᕐᓯᒪᒻᒪᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᕐᔪᐊᒃᑯᑦ ᑲᑎᒪᔨᖏᓐᓂᑦ ᐃᒪᐃᑦᑑᓂᕋᐃᔪᓂᑦ, ᐃᒪᐃᑦᑑᖏᓐᓂᕋᐃᔪᓂᓪᓗ, ᖃᑦᑎᑦ ᐱᔭᐅᔪᓐᓇᕋᔭᕐᒪᖔᑕ ᑭᓪᓕᖃᖅᑎᑎᓐᖏᓐᓂᖅ. ᒪᓕᒐᓕᕆᔩᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᑦ ᐋᖅᑮᔪᒻᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓕᓐᓂᐊᕐᓂᕆᒐᔭᖅᑕᖓᓐᓂᑦ ᓄᕕᐱᕆ 2005-ᒥ, ᐊᒻᒪᓗ ᐱᖃᓯᐅᔾᔨᓚᐅᕐᓯᒪᔪᖅ ᐊᒥᓱᑲᓪᓚᓐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑎᑎᕋᖅᑕᐅᓯᒪᓐᖏᑦᑐᓂᑦ, ᐊᒻᒪᓗ ᐊᖏᖃᑎᖃᕋᑎᒃ, ᑰᑕᖃᖅᑎᑕᐅᓐᖏᑦᑐᓂᑦ ᑭᓪᓕᖃᖅᑎᑕᐅᔪᓂᑦ ᓯᕗᓪᓕᐹᕐᓯᐅᑏᑦ ᒪᓕᒐᔅᓴᐃᑦ ᐊᑐᖁᔭᐅᓯᒪᔪᓪᓗ ᐃᓗᓕᓖᑦ, ᑎᑎᕋᕐᓯᒪᐅᖅᑐᑎᒃ ᓇᒥᑐᐃᓐᓇᖅ ᐃᓗᐊᓂ, ᐊᒥᓱᑦ ᑰᑕᖃᖅᑎᑕᐅᓐᖏᑦᑐᓂᑦ ᑭᓪᓕᖃᖅᑎᑕᐅᔪᑦ, ᐊᒻᒪᓗ ᐊᒥᓱᑦ ᐊᓯᖏᑦ ᒪᓕᑦᑕᐅᔭᕆᐊᓖᑦ ᐃᒪᐃᑦᑑᔪᓐᓇᖅᑐᑦ ᐃᒪᐃᑦᑑᓐᖏᒍᓐᓇᑐᓪᓘᓐᓃᑦ ᑰᑕᖃᖅᑎᑕᐅᓐᖏᑦᑐᑦ ᑭᓪᓕᖃᖅᑎᑕᐅᔪᑦ, ᒪᓕᑦᑐᒍ ᐊᐱᕆᔭᐃᑦ. ᑕᐃᒪᐃᒻᒪᑦ ᑐᓂᓯᓪᓗᑎᑦ ᑎᑎᕋᕐᓯᒪᔪᓂᑦ ᑰᑕᖃᖅᑎᑕᐅᓐᖏᑦᑐᓂᑦ ᑭᓪᓕᖃᖅᑎᑕᐅᒐᓱᒋᔭᑦᑎᓐᓂᑦ ᐊᑐᕐᓂᖃᓪᓗᐊᔾᔮᕙᓪᓚᐃᖏᒻᒪᑦ, ᓂᕆᐅᑦᑐᖓᓗ ᒪᓕᒐᓕᕆᔨᓯ ᓈᒻᒪᓴᔾᔮᕋᓱᒋᓇᒋᑦ ᐊᒻᒪᓗ ᕿᒥᕐᕈᒐᔭᖅᑐᑎᒃ ᐃᓘᓐᓇᓕᒫᖏᓐᓂᑦ ᓯᕗᓪᓕᖅᐹᕐᓯᐅᑎᓂᑦ ᒪᓕᒐᔅᓴᐅᔪᓂᑦ ᐊᑐᖁᔭᐅᓯᒪᔪᓂᓪᓗ, ᓇᒻᒥᓂᖅ ᓴᓇᖔᖁᓪᓗᓯ. ᑭᓯᐊᓂᓕ, ᐃᓱᒪᒋᔭᖃᕈᔅᓯ ᑖᒃᑯᐊ ᐊᑐᕐᓂᖃᕐᓂᐊᕆᐊᖏᑕ ᐃᖅᑲᓇᐃᔭᖅᑎᓯᓐᓄᑦ ᑲᑎᒪᔨᔅᓯᓄᓪᓘᓐᓃᑦ ᑕᕝᕙᓂ ᐱᓯᒪᔪᓂᑦ, ᐊᑏ ᐅᖄᓚᒐᔭᖅᑯᑎᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑎᕋᕐᓗᑎᑦ, ᐊᒻᒪᓗ ᐊᑕᐅᓯᕐᒥᒃ ᓴᓇᓯᒪᑦᑕᐅᑎᒋᓂᐊᖅᑐᖓ ᐃᓕᓐᓄᑦ ᕿᒥᕐᕈᓗᒋᑦ ᐊᒻᒪᓗ ᐅᓪᓗᒥᒨᖓᓕᖅᑎᑎᐊᕐᓗᒋᑦ ᐋᖅᑭᓱᕐᓯᒪᔭᖏᑦ ᒪᓕᒐᓕᕆᔨᓯ, ᐊᒻᒪᓗ ᐲᔭᕐᓗᒋᑦ ᓈᒻᒪᑦᑐᒋᓐᖏᑕᕗᑦ ᑰᑕᖃᖅᑎᑕᐅᓐᖏᑦᑐᓄᑦ ᑭᓪᓕᖃᖅᑎᑕᐅᔪᓄᑦ.
3) ᐅᓂᒃᑳᑦ/ᓇᐃᓈᕐᓯᒪᔪᑦ ᐅᑐᐱᕆᒥ-ᓄᕕᐱᕆᒥ ᐅᖃᖃᑎᖃᕈᑕᐅᓯᒪᔪᑦ.
ᐱᖃᓯᐅᑎᓯᒪᔪᑦ ᐅᓂᒃᑳᑦ ᐅᖃᖃᑎᖃᕈᑕᐅᓯᒪᔪᑦ. ᑕᐃᒫᒃ ᑎᑎᕋᕐᓯᒪᒻᒪᑕ ᖁᓛᓂ, ᐅᑕᖅᑭᔭᕆᐊᖃᕐᓯᒪᒐᑦᑕ ᐃᓄᑦᑎᑐᑦ ᑐᑭᓕᐅᖅᑕᐅᓯᒪᓂᖏᓐᓄᑦ, ᑭᓯᐊᓂᓗ ᓱᓕ, ᓇᓗᓇᐃᕐᓯᕕᖃᑦᑎᐊᕐᓯᒪᔪᒍᑦ ᑖᒃᑯᐊ ᐊᑐᐃᓐᓇᐅᒐᔭᕐᓂᖏᓐᓂᑦ ᒫᑦᓯ 31-ᒥ. ᖃᐅᔨᒪᖁᔨᕗᖓ ᑕᕝᕙᓂ ᐅᓂᒃᑳᕐᒥ ᑎᑎᕋᕐᓯᒪᒻᒪᑕ ᑐᔅᓯᕋᐅᑕᐅᓪᓗᐊᑕᕐᓯᒪᔪᑦ ᐊᓯᔾᔨᖅᑕᐅᖁᔭᐅᓪᓗᑎᒃ ᐊᒻᒪᓗ ᐅᖃᐅᓯᐅᓯᒪᔪᑦ ᐆᒪᔪᕐᓂᐊᑎᒃᑯᓐᓄᑦ, ᐊᒻᒪᓗ ᐱᖃᓯᐅᑎᓯᒪᓪᓗᓂ ᐊᕙᑎᓕᕆᔨᒃᑯᓐᓂᑦ ᑭᐅᔾᔪᑕᐅᓯᒪᔪᖅ ᐊᑐᓂᑦ. ᐊᒥᓱᑦ ᐊᓯᔾᔨᖅᑕᐅᓯᒪᔪᑦ ᑭᖑᓪᓕᖅᐹᒧᑦ ᑎᑎᕋᖅᑕᐅᓯᒪᔪᒧᑦ ᒪᓕᒐᔅᓴᓄᑦ ᒪᓕᑦᑐᒋᑦ ᐅᖃᐅᓯᐅᓯᒪᔪᑦ ᐆᒪᔪᕐᓂᐊᑎᒃᑯᓐᓂᑦ ᐃᓕᓐᓂᐊᕐᓂᖃᖅᑎᓪᓗᒋᑦ.   ᖃᐅᔨᒪᔭᐅᔭᕆᐊᓖᑦ ᐆᑦᑑᑎᒋᓗᒋᑦ ᒪᑯᐊ ᐊᓯᔾᔨᖅᑕᐅᓯᒪᔪᑦ ᐅᒥᒻᒪᓕᕆᓂᕐᒧᑦ ᐊᐅᓚᑦᑎᔾᔪᑕᐅᕙᑦᑐᑦ ᑭᕙᓪᓕᕐᒥ ᐊᒻᒪᓗ ᓂᒋᐊᓂ ᐊᐅᓱᐃᑦᑑᑉ ᕿᑭᖅᑖᓗᐊᑕ.
4) ᐃᓗᐃᑦᑐᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂᑦ  S. 5.3.3 ᐱᔾᔪᑕᐅᓯᒪᔪᑦ ᐊᒻᒪᓗ ᖃᐅᔨᒪᔾᔪᑕᐅᔪᑦ ᐃᓘᓐᓇᖏᓐᓄᑦ ᑐᔅᓯᕋᐅᑕᐅᓯᒪᔪᓄᑦ ᑲᑎᓪᓗᒋᑦ ᐊᖑᔭᐅᔪᓐᓇᖅᑐᓄᑦ ᐊᒻᒪᓗ ᑰᑕᖃᖅᑎᑕᐅᓐᖏᑦᑐᓄᑦ ᑭᓪᓕᖃᖅᑎᑕᐅᔪᓄᑦ ᐊᐃᕙᔾᔪᑎᒋᓪᓗᒍ ᐅᖃᖃᑎᖃᕐᓂᕐᒥᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᓄᕕᐱᕆ  15-17, 2005 ᑲᑎᒪᓂᕆᔪᔭᖓᓐᓂᑦ ᑲᑎᒪᓂᓪᓚᑦᑖᖑᓐᖏᑦᑐᒥ, ᐅᕝᕙᓘᓐᓃᑦ ᓇᓪᓕᐊᓐᓂᑐᐃᓐᓇᖅ ᑭᖑᓂᐊᓂ ᓄᓇᓕᓐᓂᑦ ᐅᖃᖃᑎᖃᕐᓂᒥᓂᐅᔪᓂᑦ ᓄᓇᕗᑦ ᒐᕙᒪᒃᑯᖏᑎᒍᑦ.
ᑕᐃᒫᒃ ᑎᑎᕋᖅᑕᐅᓯᒪᒻᒪᑦ ᓇᐃᓈᕐᓯᒪᔪᒥᑦ ᐅᓂᒃᑳᓂᑦ ᐅᖃᖃᑎᖃᕈᑕᐅᔪᒥᓂᕐᓂᑦ, ᐅᖃᖃᑎᖃᕐᓂᕆᔪᔭᕗᑦ ᐅᑭᐊᔅᓵᖑᑎᓪᓗᒍ 2005-ᒥ ᑐᑭᓯᐅᒪᒍᑎᔅᓴᓂᑦ ᐅᖃᐅᓯᖃᕐᕕᐅᓗᐊᔪᔪᑦ. ᐊᒻᒪᓗ ᐃᓚᖏᓐᓂᑦ ᐅᖃᖃᑎᒌᓐᓂᓚᑦᑖᖑᑲᐃᓐᓇᖃᑦᑕᔪᒋᓪᓗᑎᒃ ᐊᒻᒪᓗ ᐱᔾᔪᑕᐅᔪᓂᑦ ᐊᐃᕙᒍᑎᖃᖃᑦᑕᖅᑐᑎᒃ, ᑭᓯᐊᓂ ᑖᒃᑯᐊᓕᒫᑦ ᓇᓗᓇᐃᕐᓯᒪᔪᑦ ᐊᒻᒪᓗ ᑭᐅᕕᐅᓯᒪᓪᓗᑎᒃ ᐅᖃᖃᑎᒌᒍᑕᐅᓯᒪᔪᑦ ᒥᔅᓵᓄᑦ ᐅᓂᒃᑳᓂᑦ. ᖃᐅᔨᒪᔭᐅᔭᕆᐊᖃᕐᒥᔪᖅ ᐊᒥᓱᑦ ᐱᔾᔪᑕᐅᔪᑦ ᐊᐃᕙᓂᐅᔪᓂᑦ, ᓄᓇᕗᑦ ᒐᕙᒪᒃᑯᖏᑦ ᐲᕐᓯᓯᒪᒻᒪᑕ ᑐᔅᓯᕋᐅᑕᐅᓯᒪᔪᒥᑦ ᐋᖅᑭᒋᐊᕐᓯᓯᒪᓪᓗᑎᒃ ᑐᔅᓯᕋᐅᑕᐅᓯᒪᔪᒥᑦ ᓈᒻᒪᖁᓪᓗᒍ ᐊᑐᖅᑕᐅᖁᓯᒪᔭᖏᓐᓄᑦ ᐆᒪᔪᕐᓂᐊᑎᒃᑯᑦ.
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᓄᕕᐱᕆ 15-17 ᑲᑎᒪᓂᓪᓚᑦᑖᖑᓐᖏᑦᑐᒥ ᓈᓚᓐᓂᖓᓐᓂᑦ ᐊᕙᑎᓕᕆᔨᒃᑯᑦ ᑭᒡᒐᑐᖅᑎᖏᑦ ᑕᐃᑲᓃᔪᔪᑦ ᖃᐅᔨᒪᔨᒋᔭᐅᓪᓗᑎᒃ ᐊᒻᒪᓗ ᐱᖃᑕᐅᖃᑦᑕᖅᑐᑎᒃ ᐅᖃᖃᑎᒌᓐᓂᐅᔪᓂᑦ, ᑭᐅᖃᑦᑕᔪᔪᑦ ᐊᐱᖅᑯᑎᓂᑦ, ᐊᒻᒪᓗ ᑐᑭᓯᐅᒪᒍᑎᔅᓴᑲᓐᓂᕐᓂᒃ ᐅᖃᐅᓯᖃᖃᑦᑕᔪᒋᓪᓗᑎᒃ ᐅᖃᐅᓯᕆᔪᓐᓇᖅᑕᓕᒫᑦᑎᓐᓂᒃ. ᐱᓯᒪᑦᑎᔪᓐᖏᑦᑐᒍᑦ ᑲᑎᒪᔾᔪᑎᒥᓂᕐᓂᑦ, ᑭᓯᐊᓂ ᐅᖃᕈᓐᓇᖅᑐᖓ ᐊᒥᓱᓂᑦ ᐱᔾᔪᑕᐅᔪᒻᒪᑕ ᐊᐃᕙᓂᕐᒥ, ᐱᖃᓯᐅᑎᓪᓗᒋᑦ ᑕᒪᕐᒥᒃ ᑲᑎᑦᑐᒋᑦ ᐊᖑᔭᐅᔪᓐᓴᖅᑐᑦ ᐊᒻᒪᓗ ᖃᖓᒃᑯᑦ ᐱᔭᐅᓇᓱᐊᕈᓐᓇᓲᖑᒻᒪᖔᑕ, ᓱᓇᒃᑯᑖᓄᑦ ᑭᓪᓕᖃᕈᑕᐅᔪᑦ, ᐊᒻᒪᓗ ᐊᒥᓱᑦ ᐊᓯᖏᑦ ᐱᔾᔪᑕᐅᔪᑦ. ᕿᒥᕐᕈᔪᓐᓇᕐᓯᓯᒪᔪᒍᑦ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐅᓂᒃᑳᓕᐊᕆᓯᒪᔭᖏᓐᓂᑦ ᑕᕝᕙᓂ ᑲᑎᒪᓂᐅᔪᔪᒥ, ᐊᒻᒪᓗ ᑕᐃᒪᐃᒻᒪᑦ ᐅᖃᕈᓐᓇᖏᑦᑐᒍᑦ ᐊᐃᕙᒍᑕᐅᔪᔪᓂᑦ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑎᑎᕋᖅᑕᒥᓂᖏᓐᓂᑦ. ᐅᖃᐅᔾᔨᒋᐊᕈᓐᓇᕋᓗᐊᖅᑐᖓ ᑎᓯᐱᕆ 31, 2005-ᒥ ᐱᓯᒪᔪᑦ ᑲᑎᓪᓗᒋᑦ ᐊᖑᔭᐅᔪᓐᓇᖅᑐᑦ ᒥᔅᓵᓄᑦ ᐅᓂᒃᑳᓕᐊᖑᓯᒪᔪᑦ ᑐᓐᖓᕕᒋᒐᑦᑎᒍ ᑲᑎᑦᑐᒋᑦ ᐊᖑᔭᐅᔪᓐᓇᖅᑐᓄᑦ ᐱᓇᓱᐊᕐᕕᐅᖃᑦᑕᕈᒪᓯᒪᔪᓄᑦ, ᐊᒻᒪᓗ ᒪᓕᑦᑕᐅᔭᕆᐊᓖᑦ ᐊᑐᕈᑕᐅᔭᕆᐊᓖᑦ ᐊᕐᓇᐅᓂᖏᓐᓂᑦ ᐊᖑᑕᐅᓂᖏᓐᓂᑦ ᐊᖑᔭᐅᔪᓐᓇᖅᑐᑦ, ᐊᒻᒪᓗ ᑕᒪᕐᒥᒃ ᑐᔅᓯᕋᐅᑕᐅᓯᒪᔪᑦ ᑭᓪᓕᖏᑦ ᐊᑐᖁᔨᓯᒪᒻᒪᑕ ᐊᑐᖅᑐᒥᑦ ᐱᐅᖅᓱᐊᕈᑎᖃᕐᓂᕐᒥᑦ.
ᐱᔾᔪᒋᓪᓗᒍ ᓇᓗᓇᐃᕐᓯᔾᔪᑎᖃᕐᓂᖅ ᑐᔅᓯᕋᐅᑕᐅᓯᒪᔪᓂᑦ ᑰᑕᖃᖅᑎᑕᐅᓐᖏᑦᑐᓂᑦ ᑭᓪᓕᖃᖅᑎᑕᐅᔪᓂᑦ, ᐃᒪᐃᑦᑐᓂᓗ, ᐱᔾᔪᑕᐅᔪᒧᑦ ᐱᔾᔪᑎᖃᕐᖓᑦ, ᐊᒻᒪᓗ ᑐᑭᓯᓂᕐᓗᒍᑕᐅᓯᒪᑐᐃᓐᓇᕆᐊᖃᖅᑐᓂ ᑭᓱ ᐱᔾᔪᑎᖓᓂᑦ ᓇᓗᓇᐃᕐᓯᒍᑕᐅᔭᕆᐊᖃᕐᓯᒪᒻᒪᖔᖅ. ᐅᖃᖃᑎᒌᓐᓂᕆᓯᒪᔭᑦᑎᓐᓂᑦ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐊᖏᖃᑎᒌᓐᓂᖅᑕᖃᓚᐅᕐᓯᒪᒻᒪᑦ ᑰᑕᖃᖅᑎᑕᐅᓐᖏᑦᑐᓂᑦ ᑭᓪᓕᖃᖅᑎᑕᐅᔪᓂᑦ ᐊᖏᕈᑕᐅᓯᒪᔪᓂᑦ ᐅᕝᕙᓘᓐᓃᑦ ᐊᑲᐅᓐᖏᓕᐅᕈᑕᐅᓯᒪᓐᖏᑦᑐᓂᑦ. ᓱᓕᓪᓗᓂ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᖃᖃᑎᒌᒍᑎᖃᔪᔪᑦ ᑖᒃᑯᓂᖓ ᒪᓕᑦᑕᐅᔭᕆᐊᓕᓐᓂᑦ ᐃᓕᔭᐅᓂᐊᖅᑐᓂᑦ ᒪᓕᒐᔅᓴᐅᔪᓄᑦ, ᐊᒻᒪᓗ ᑕᐃᒪᐃᒻᒪᑦ ᐱᓇᓱᐊᕈᑎᖃᓗᐊᕐᓯᒪᓐᖏᓇᑦᑕ ᓴᐳᓐᓂᐊᕈᑎᔅᓴᓂᑦ ᐅᕝᕙᓘᓐᓃᑦ ᐱᔾᔪᑎᒋᓂᐊᖅᑕᖏᓐᓂᒃ ᑰᑕᖃᖅᑎᑕᐅᓐᖏᑦᑐᓄᑦ ᑭᓪᓕᖃᕈᑕᐅᔪᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐃᖅᑲᓇᐃᔭᖅᑎᕗᑦ ᐊᑐᐃᓐᓇᐅᑎᐊᕐᖓᑕ ᑕᒪᑐᒧᖓ ᐱᓕᕆᐊᕐᒧᑦ, ᐱᖃᑕᐅᓛᖅᑐᑎᒃ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑲᑎᒪᓂᖓᓐᓄᑦ, ᐊᒻᒪᓗ ᑐᓂᓯᓛᖅᑐᑦ ᐅᓂᒃᑳᕐᓗᑎᓪᓘᓐᓃᑦ ᐅᓂᒃᑳᕈᑎᒋᔭᕆᐊᓕᖏᓐᓂᑦ ᓇᓗᓇᐃᕐᓗᒋᑦ ᓇᓕᑐᐃᓐᓇᖏᑦ ᑐᔅᓯᕋᐅᑕᐅᓯᒪᔪᑦ ᑰᑕᖃᖅᑎᑕᐅᓐᖏᑦᑐᑦ ᑭᓪᓕᖃᖅᑎᑦᑎᒍᑕᐅᔪᑦ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.
5) ᐃᓗᐃᑦᑐᑦ 5.3.3 ᐱᔾᔪᑕᐅᔪᑦ ᐃᓘᓐᓇᓕᒫᖏᓐᓄᑦ ᑐᔅᓯᕋᐅᑕᐅᓯᒪᔪᓄᑦ ᑲᑎᑦᑐᒋᑦ ᐊᖑᔭᐅᔪᓐᓇᖅᑐᓄᑦ ᐊᒻᒪᓗ ᑰᑕᖃᖅᑎᑕᐅᓐᖏᑦᑐᓄᑦ ᑭᓪᓕᖃᖅᑎᑦᑎᒍᑕᐅᔪᓄᑦ ᐋᖅᑭᒋᐊᖅᑕᐅᓯᒪᓐᖏᒻᒪᑕ ᑕᐃᒪᓐᖓᑦ ᐅᖃᖃᑎᒌᓐᓂᖃᔪᒻᒪᑕ ᓈᓚᒋᐊᖅᑐᕐᒪᔪᒻᒪᑕᓗ.
ᖃᑦᑏᓐᓇᕕᔾᔪᐊᑯᓗᐃᑦ ᑐᔅᓯᕋᐅᑕᐅᓯᒪᔪᓂᑦ ᑲᑎᓪᓗᒋᑦ ᐊᖑᔭᐅᔪᓐᓇᖅᑐᓂᑦ ᑰᑕᖃᖅᑎᑕᐅᓐᖏᑦᑐᓂᓪᓗ ᑭᓪᓕᖃᖅᑎᑦᑎᒍᑕᐅᔪᓂᑦ ᐋᖅᑭᒋᐊᖅᑕᐅᓯᒪᔪᖃᕐᖓᑦ ᑕᐃᒪᓐᖓᑦ ᐅᑭᐊᔅᓵᖑᑎᓪᓗᒍ ᐅᖃᑎᑎᖃᓚᐅᕐᓯᒪᒻᒪᑕ. ᑖᒃᑯᐊ ᑎᑎᕋᖅᑕᐅᓯᒪᔪᑦ ᑭᖑᓪᓕᖅᐹᒥ ᑎᑎᕋᖅᑕᐅᓯᒪᔪᓂᑦ, ᐊᒻᒪᓗ ᐊᑲᐅᖁᓪᓗᒍ ᖃᐅᔨᒋᐊᕐᕕᔅᓴᐅᔪᓂᑦ ᐱᖃᓯᐅᔾᔨᓯᒪᔪᒍᑦ ᐊᐅᐸᖅᑐᒥᑦ-ᑎᑎᑯᑖᔅᓯᒪᔪᒥᑦ. ᐃᓚᓕᐅᑎᓪᓗᒍ ᐆᑦᑑᑎᖏᓐᓄᑦ ᓇᓗᓇᐃᕐᓯᒪᔪᓄᑦ ᑖᒃᑯᐊ ᖁᓛᓂ, ᐱᓕᕆᕕᒃ ᐲᕐᓯᓯᒪᔪᖅ ᑐᔅᓯᕋᐅᑕᐅᓯᒪᔪᓂᑦ ᑲᑎᓪᓗᒋᑦ ᐊᖑᔭᐅᔪᓐᓇᖅᑐᓂᑦ ᖃᕝᕕᓐᓄᑦ ᐊᒃᖤᓄᓪᓗ, ᐊᒻᒪᓗ ᐲᕐᓯᓯᒪᔪᑦ ᑐᔅᓯᕋᐅᑕᐅᓯᒪᔪᒥᑦ ᒪᑐᕕᒋᖃᑦᑕᕋᔭᖅᑕᖓᓂᒃ ᐊᒪᕈᕋᓱᓐᓇᐅᖃᑦᑕᕋᔭᖅᑑᑉ ᖁᑦᑎᑦᑐᒥ.
6) ᐃᓗᐃᑦᑐᑦ ᑭᐅᔾᔪᑕᐅᓯᒪᔪᑦ ᐅᖃᐅᓯᐅᓯᒪᔪᓄᑦ ᐊᐱᖅᑯᑕᐅᓯᒪᔪᓄᓪᓗ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᑎᓯᐱᕆ  16, 2005.

ᐱᖃᓯᐅᑎᓯᒪᔪᑦ ᑭᐅᔾᔪᑏᑦ ᐊᐱᖅᑯᑕᐅᓯᒪᔪᓄᑦ ᐅᖃᐅᓯᐅᓯᒪᔪᓄᓪᓗ.
ᒪᒥᐊᑉᐳᖓ ᐅᑕᖅᑭᑎᑦᑎᓚᐅᕐᓂᑎᓐᓄᑦ ᑖᒃᑯᓂᖓ ᑐᑭᓯᐅᒪᒍᑕᐅᒃᑲᓐᓂᕆᐊᓕᓐᓂᑦ, ᐊᒻᒪᓗ ᒪᕐᕉᓐᓂᒃ ᐅᓪᓘᓐᓂᒃ ᐅᑕᖅᑭᑎᑦᑎᓂᕆᓚᐅᖅᑕᕗᑦ ᐊᑦᑐᐃᓂᖃᖅᑐᔅᓴᐅᓚᐅᓐᖏᒃᑲᓗᐊᖅᑯᖅ ᐱᓕᕆᓂᔅᓯᓐᓄᑦ. ᑕᐃᒫᒃ ᑎᑎᕋᕐᓯᒪᒐᒪ ᖁᓛᓂ ᐃᓄᑦᑎᑑᖓᔪᓂᑦ ᑐᓂᓯᑦᑕᐅᑎᒋᓛᖅᑐᖓ ᐊᑐᐃᓐᓇᐅᓕᑐᐊᖅᑲᑕ. ᓇᔅᓴᓛᖅᑐᖓ ᐊᑎᓕᐅᖅᑕᐅᓯᒪᔫᑉ ᓇᓕᖅᑲᖓᓂᒃ ᑖᔅᓱᒪ ᑎᑎᖅᑲᐅᑉ. 

ᑎᑎᕋᖅᑐᖅ,

ᓯᑏᕙᓐ ᐱᓐᒃᓯᑕᓐ

ᐊᖏᔪᖅᑳᖅ, ᐊᑐᐊᒐᓕᕆᓂᕐᒧᑦ, ᐸᕐᓇᐃᓂᕐᒧᑦ ᒪᓕᒐᔅᓴᓕᕆᓂᕐᒧᓪᓗ

ᐊᕙᑎᓕᕆᔨᒃᑯᓐᓂᑦ

ᓄᓇᕗᑦ ᒐᕙᒪᒃᑯᖏᓐᓂᑦ


